
Raghuvira Suprabhatam

રઘુવીરસુપ્રભાતમ્

પરિણતિપરિશંસી મન્દમન્દં નિશાયા
મૃદુમધુરનિનાદો જૃમ્ભતેઽયં  મૃદઙ્ગાત્  ।

કરતલપરિમૃષ્ટાદ્ બન્દિનામાગતાનાં
રઘુકુલજલધીન્દો નાથ તે સુપ્રભાતમ્॥ ૧॥

મુહુરવિકલગીતૈર્મોહયન્નિન્દ્રિયૌધં
શ્રુતિપુટવિવરાભ્યાં મન્દમન્તઃ પ્રવિશ્ય ।

અયમપહરતિ દ્રાઙ્માનસં વેણુનાદો
રઘુકુલજલધીન્દો નાથ તે સુપ્રભાતમ્॥ ૨॥

ઉદયતિ નિશિ યસ્મિન્ સદ્ગણો ધિક્કૃતોઽભૂત્
સ તુ પતનમુપૈષ્યત્યુન્નતિં  ધિગ્ ઘિગિન્દોઃ ।

પ્રભવતિ હિ વિભૂત્યૈ સદ્ગણસ્યોન્નતિસ્તે
રઘુકુલજલધીન્દો નાથ તે સુપ્રભાતમ્॥ ૩॥

અયમુદયતિ ગૂઢઃ કિઞ્ચિદુચ્ચૈઃ સરિદ્ભિઃ
શ્રયતિ સપદિ ભાસ્વાનંશુજાલૈઃ પરીતઃ ।

હરિહરિદસિતાક્ષ્યાઃ કઙ્કતાભાં કરાબ્જે
રઘુકુલજલધીન્દો નાથ તે સુપ્રભાતમ્॥ ૪॥

દશશતકરજાલં દ્રાક્ પ્રસાર્યાંશુમાલિ
ન્યમરદિગસિતાક્ષ્યાશ્લેષણાયોન્મુખેઽસ્મિન્ ।

કલમિહ રચયન્તે ગીતમેતા વિહઙ્ગ્યો
રઘુકુલજલધીન્દો નાથ તે સુપ્રભાતમ્॥ ૫॥

વિકચજલજગન્ધાનાહરન્ મન્દવાત-
શ્ચિરમયમવગાહ્ય સ્રોતસિં  હ્રાદિનીનામ્  ।

શમયતિ તવ દેવ્યાઃ સ્વેદબિન્દૂન્ મુખાબ્જે
રઘુકુલજલધીન્દો નાથ તે સુપ્રભાતમ્॥ ૬॥

જનકનૃપતિકન્યા પૂર્વમેવ પ્રબુદ્ધા
કથમપિ વિરચય્યાશ્લેષભેદં તવૈષા ।

રચયતિ નનુ દૂરે ક્લેશમાવીજનાત્ તે
રઘુકુલજલધીન્દો નાથ તે સુપ્રભાતમ્॥ ૭॥

તવ ચરણસરોજદ્વન્દ્વસંવાહનેન
હ્યયમપિ ગમયિત્વા શર્વરીં  નિર્નિમેષમ્   ।

અરુણનયનકોણઃ પ્રાઞ્જલિર્વાયુસૂનૂ
રઘુકુલજલધીન્દો નાથ તે સુપ્રભાતમ્॥ ૮॥

કમપિ કુલિશપાણેરાયુધેનાપ્યભેદ્યં
રચયસિ યદિ સેતું દેવ સંસારસિન્ધોઃ ।

તરતિ સુખમિદાનીં  સર્વ એવાત્ર લોકે
રઘુકુલજલધીન્દો નાથ તે સુપ્રભાતમ્॥ ૯॥

ઇતિ કૃષ્ણકવિવિરચિતં શ્રીરઘુવીરસુપ્રભાતં સમ્પૂર્ણમ્ ।
સ્તોત્રસમુચ્ચયઃ ૨ (૭૦)

